
PLAN DI AKSHON OPTIMALISÁ RÒL I POSISHON INSTITUTONAN PROSESO DI PRESUPUESTO I 

RESPONSABILISASHON    

 

Resúmen di maneho  

 

Optimalisá ròl i posishon institutonan proseso di presupuesto i responsabilisashon    

Kòrsou 

Tema A: Maneho finansiero  

A.1: Fortifiká pilar finansiero   

Motibu E maneho finansiero no ta na òrdu. Un motibu importante ta e mal 

funshon finansiero denter di gobièrnu di Kòrsou.  

Esaki tin komo konsekuensia ku e accountant (SOAB), fuera di e tareanan 

di kontrol, tambe ta funshoná hopi komo konsehero i ku un posishon 

fuerte di Algemene Rekenkamer Curaçao (ARC, Kontrolaria General di 

Kòrsou) komo ‘supervisor’ ta di importansia krusial pa kontrol di 

efisiensia i legitimidat di e gastunan. Tambe Raad van Advies (RvA, 

Konseho di Konsulta) i e Kolegio di supervishon finansiero (Cft) ta hunga 

un ròl importante i (por lo pronto) nesesario pa sigurá kalidat di e 

presupuesto i mehorá e maneho finansiero. Fuera di pone e funshon 

finansiero denter di gobièrnu di Kòrsou na òrdu, ta importante ku e  

posishon i e efektividat di e institutonan, ku ta envolví ku e presupuesto i 

di e responsabilisashon, ta mas mihó posibel. Huntu ku Staten nan ta 

forma e kadena di checks and balances pa un bon maneho finansiero.      

Ophetivo Optimalisashon di e posishon i efektividat di e partidonan ku huntu ta 

forma e kadena di checks and balances pa un bon maneho finansiero.      

Enkargo E proyekto ta enserá un investigashon ku lo konsistí di dos fase:  

1. Den e promé fase lo analisá e partidonan den e kadena ku kua pa tur 

proseso (determinashon, implementashon, responsabilisashon) lo 

wak e sètùp (legislashon eksistente i posishon), eksistensia (ta 

trahando konforme legislashon) i e funshonamentu (kiko ta e 

efektividat). 

2. Den e di dos fase ta investigá ku kua medida lo por drecha posishon, 

efektividat i kolaborashon di e partidonan i kon lo por fasilitá esaki 

(por ehèmpel di akuerdo ku legislashon) pa drecha e maneho 

finansiero mas ainda. 

Akshon ku a skohe p’e Un empresa di investigashon eksterno lo realisá e investigashon, lo tin un 

enfoke positivo i lo ta enfoká riba medidanan i rekomendashonnan ku ta 

yuda e institutonan eksterno independiente di konseho i di supervishon 

pa hasi nan tareanan mas mihó ainda i oumentá nan efektividat. Lo pidi e 

institutonan en kuestion pa koperá ku e investigashon.  

Logronan deseá • E promé fase ta duna informashon tokante legislashon eksistente, 

kon ta implementá nan den práktika i e efektividat di esaki. Tambe 

ta hasi posibel puntonan di mehoransa visibel. Den e di dos fase ta 

hasi rekomendashonnan konkreto.         



• Debí na e diferensia den papel i posishon, e resultadonan aspirá 

tambe lo ta diferente pa kada instituto. Lo inkluí Cft solamente 

indirektamente den e investigashon i e no ta un tema. Cft no ta parti 

di e proseso di presupuesto i responsabilisashon di Kòrsou, pero e 

tin (temporalmente) un papel di supervishon importante den e 

kadena di checks and balances.  

Kondishonnan, koheshon i/òf 

dependensia 

Optimalisashon i fortifikashon di e organisashon i prosesonan finansiero 

tambe ta inkluí den A.1.1 (e investigashon pa mehorá e proseso 

presupuestario), A.1.2 (e Roadmap Maneho Finansiero pa yega na un 

deklarashon di accountant ku ta aprobá i kompañá e kuenta anual) i 

A.1.3 (e plan di akshon pa redusí e tempu di entrega di e kuenta anual i 

kontrol di accountant). E puntonan pa mehorá derivá di e aktividatnan di 

ehekushon, direktamente òf indirektamente por tin un influensia 

(positivo) riba e posishon i/òf efektividat di e institutonan en kuestion.  

Planifikashon Komienso investigashon na mei i konklushon na sèptèmber 2022.  

 

 


